
GOUVÈNÈ CUOMO SIYEN PWOJÈ-LWA POU DEZIYEN PON WOUT 86 LA KI NAN VILAJ CUBA KÒM PON 
MEMORYAL SÈJAN MARK BRADLEY 

 
Jodi a, Gouvènè Andrew M. Cuomo te siyen pwojè-lwa pou deziyen Pon Wout I-86 ki kwaze Wout 305 
nan Vilaj Cuba ki nan Konte Allegany kòm Pon Memoryal Sèjan Mark Bradley. 
 
Gouvènè Cuomo di konsa, “Pandan nou rasanble pou selebre 4 Jiyè a, li enpòtan pou nou bay lonè pou 
sakrifis ak souvni ewo patriyòt nasyon nou an. Non tounèf pon sa a pral rekonèt fidelite ak kouraj Sèjan 
Bradley nan defann peyi nou an, epitou l ap asire memwa li ap konsève pou toutan. Mwen bat bravo 
pou ki t ap sipòte pwojè-lwa a poutèt yo te avanse avèk pwojè-lwa sa a pou rekonèt kokennchenn pri 
Sèjan Bradley te peye pou nou kapab viv libelibè.” 
 
Sèjan Mark Bradley te anwole nan Kò Lamarin Etazini nan mwa janvye 2004 apre li te gradye nan Cuba-
Rushford High School nan ane 2003. Ant ane 2004 ak 2011, Sèjan Bradley te deplwaye kat (4) fwa, 
ansanm avèk deplwaman pou sipòte operasyon Libète Irakyen ak deplwaman imanitè an Ayiti. Nan dat 3 
jen 2011, Sèjan Bradley te blese nan yon anjen eksplozif sanzatann pandan li t ap mennen operasyon 
konba nan Pwovens Helmand, Afganistan, sa ki te fè li pran chòk grav nan pati anba kò li ak nan bra gòch 
li. Sèjan Mark Bradley te mouri nan dat 16 jen 2011 nan Bethesda Naval Hospital. 
 
Rekonpans Sèjan Bradley gen ladan twa (3) Meday Bon Konduit Lamarin, Meday Sèvis Defans Nasyonal, 
Meday Kanpay Afganistan, Meday kanpay Irak, Meday Ekspedisyonè Lagè Entènasyonal kont Teworis, 
Meday Sèvis Lagè Entènasyonal kont Teworis ak yon Meday Sèvis Imanitè. 
 
Senatè Catherine Young di konsa, “Kominote Cuba te tris anpil akòz lanmò pitit gason natifnatal yo, 
Sèjan Mark Bradley apre li te pran blesi ki lakòz lanmò li nan yon anjen eksplozif sanzatann nan 
Afganistan depi yon ane. Anpil moun ki sòti nan pi bon talan nou yo te pèdi nan Operation Enduring 
Freedom (Libète Dirab), epi kominote a te mande pou souvni Mark rete vivan avèk chanjman non 
Otowout 86 ki sou Wout 305 lan kòm yon lonè pou kouraj li. Fanmi li tris anpil epi yo fyè poutèt Mark ap 
jwenn lonè nan yon fason ki enpòtan ak espesyal konsa.” 
 
Manm Asanble Joseph M. Giglio di konsa, “Sèjan Mark Bradley te fè dènye sakrifis li nan defans gwo 

nasyon nou an. Nou pa kapab fè ase pou bay lonè pou lavi yon jèn sòlda tankou Sèjan Bradley. Se yon 
moman ki gen fyète pou kominote nou an pandan n ap sonje youn nan ewo natifnatal nou yo avèk 
deziyasyon Pon I-86 ki kwaze avèk Wout 305 nan Vilaj Cuba kòm Pon Memoryal Sèjan Mark Bradley. Se 
te yon lonè pou mwen sipòte pwojè-lwa a. Mwen swete pou nou tout sonje gwo sakrifis Sèjan Mark 
Bradley te fè sou non nou.” 

